ВЫНСЬӦДӦМА
Коми Республикаса Веськӧдлан котырлӧн 
2017 во ӧшым тӧлысь 12 лунся 635 №-а шуӧмӧн 
(1 №-а содтӧд)
Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяслӧн ӧтув уджалан
ПӦРАДОК 
1. Тайӧ Пӧрадокыс ладмӧдӧ Коми Республикаса Веськӧдлан котырлӧн киподувса Коми Республикаса олӧмӧ пӧртысь власьт органъяслысь, Коми Республикаса министерствояслӧн ведомствоувса Коми Республикаса олӧмӧ пӧртысь власьт органъяслысь (водзӧ – Коми Республикаса олӧмӧ пӧртысь власьт органъяс), Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс пӧртӧны олӧмӧ учредитысьлысь могъяссӧ да уджмогъяссӧ, урчитӧм пӧрадокын лӧсьӧдӧм канму юридическӧй бюрояс (водзӧ - канму юридическӧй бюро), а сідзжӧ адвокатъяслысь, кодъяс лоӧны Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьясӧн (водзӧ - Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяс), ӧтув удж серти юалӧмъяс.
2. Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяслӧн ӧтув уджалан ногъясӧн лоӧны:
1) Россия Федерацияса гражданалы, кодъяс олӧны Коми Республика мутасын, (водзӧ – граждана) дон босьттӧг юридическӧй отсӧг сетӧмкӧд йитчӧм юалӧмъяс серти ӧтувъя мероприятиеяс (семинаръяс, сӧвещаниеяс, “гӧгрӧс пызанъяс”) нуӧдӧмын участвуйтӧм;
2) комиссияясын, уджалан группаясын ӧтув удж, сы лыдын гражданалы  дон босьттӧг юридическӧй отсӧг сетан юкӧнын Коми Республикаса инӧда акт балаяс дасьтӧм серти;
3) гражданалы дон босьттӧг юридическӧй отсӧг сетӧм йылысь юӧрӧн вежсьӧм, сы лыдын:
а) “Коми Республикаса адвокатъяслӧн палата” абу канму некоммерческӧй организацияӧн Коми Республикаса юстиция министерствоӧ (водзӧ – Министерство) дон босьттӧг юридическӧй отсӧгӧн могмӧдан канму системаын Коми Республика мутасын адвокатъясӧн дон босьттӧг юридическӧй отсӧг сетӧм йылысь быдвося доклад да своднӧй отчёт урчитӧм пӧрадокын сетӧм;
б) Министерствоӧ сылӧн запрос серти Коми Республикаса олӧмӧ пӧртысь власьт органъясӧн дон босьттӧг юридическӧй отсӧг сетан быдвося мониторинг нуӧдӧм вылӧ отчётъяс сетӧм;
4) Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяс костын артмӧдчӧмъяс кырымалӧм;
5) канму юридическӧй бюроӧ сылӧн запрос серти Коми Республикаса олӧмӧ пӧртысь власьт органъясӧн инӧд серти видзӧдлас юӧртӧм шыӧдчӧмъяс, норасьӧмъяс, ходатайствояс да мукӧд инӧда документ лӧсьӧдӧм, а сідзжӧ ёрдъясын, канму да муниципальнӧй органъясын, организацияясын гражданинлысь интересъяссӧ петкӧдлӧм могысь; 
6) мукӧд ногъяс федеральнӧй оланпастэчас серти, Коми Республикаса оланпастэчас серти.
3. Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяс, Министерство кындзи, сетӧны Министерствоӧ гражданалы дон босьттӧг юридическӧй отсӧг наӧн сетӧм йылысь отчёт. Отчётсӧ сетӧны во джынйысь ӧнія волӧн сора тӧлысь 10 лунӧдз кадколастӧ да отчётнӧй во бӧрын мунысь волӧн тӧвшӧр тӧлысь 10 лунӧдз (отчётнӧй воысь содысь бӧртасӧн) форма серти, кутшӧмӧс вынсьӧдӧма Министерствоӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.
4. Сэк, кор гражданин (сійӧс петкӧдлысь) шыӧдчӧ канму юридическӧй бюроӧ шыӧдчӧмъяс, норасьӧмъяс, ходатайствояс да мукӧд инӧда документ лӧсьӧдӧм, а сідзжӧ ёрдъясын, канму да муниципальнӧй органъясын, организацияясын гражданинлысь интересъяссӧ петкӧдлӧм могысь Коми Республикаса олӧмӧ пӧртысь власьт органъяслӧн уджмогъясӧ пырысь юалӧм серти, канму юридическӧй бюро ыстӧ Коми Республикаса олӧмӧ пӧртысь власьт лӧсялана органӧ вензяна юалӧм серти инӧда видзӧдлас юӧртӧм йылысь гижӧда запрос гражданинлысь (сійӧс петкӧдлысьлысь) лӧсялана шыӧдчӧм пасъян лунсянь 5 уджалан лун чӧжӧн.
Коми Республикаса олӧмӧ пӧртысь власьт орган тайӧ пунктлӧн медводдза абзацын индӧм запрос босьтігӧн ыстӧ канму юридическӧй бюроӧ канму юридическӧй бюролӧн запросын сувтӧдӧм юалӧм серти вочакыв запрос босьтан лунсянь 10 уджалан лун чӧжӧн.
5. Коми Республика мутасын дон босьттӧг юридическӧй отсӧгӧн могмӧдан канму системаын адвокатъяс участвуйтӧны федеральнӧй оланпасъясӧн урчитӧм пӧрадокын адвокатъясӧн дон босьттӧг юридическӧй отсӧг сетӧм йылысь артмӧдчӧм серти, кутшӧмӧс кырымалӧны Министерство да “Коми Республикаса адвокатъяслӧн палата” абу канму некоммерческӧй организация (водзӧ -  Коми Республикаса адвокатъяслӧн палата).
6. Канму юридическӧй бюро вермӧ корны адвокатӧс сы могысь, медым сійӧ дон босьттӧг сетіс юридическӧй отсӧг шыӧдчӧмъяс, норасьӧмъяс, ходатайствояс да мукӧд инӧда документ лӧсьӧдӧмӧн, а сідзжӧ ёрдъясын, канму да муниципальнӧй органъясын, организацияясын гражданинлысь интересъяссӧ петкӧдлӧмӧн.
7. Коми Республикаса адвокатъяслӧн палата:
1) быд во вӧльгым тӧлысь 15 лунысь оз сёрджык ыстӧ Министерствоӧ адвокатъяслысь список, кодъяс участвуйтӧны Коми Республика мутасын дон босьттӧг юридическӧй отсӧгӧн могмӧдан канму системалӧн уджын, Коми Республикаса адвокатъяслӧн реестрын адвокатъяслысь пасъян номеръяссӧ, а сідзжӧ адвокатъяслысь котыръяссӧ индӧмӧн, кӧні адвокатъяс уджалӧны уджсикас серти;
2) Министерствоӧн урчитӧм пӧрадокын ыстӧ Министерствоӧ Коми Республика мутасын дон босьттӧг юридическӧй отсӧгӧн могмӧдан канму системаын адвокатъясӧн дон босьттӧг юридическӧй отсӧг сетӧм йылысь быдвося доклад да своднӧй отчёт.
8. Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяс збыльмӧдӧны ӧтув уджсӧ аспас дорйӧм йылысь Россия Федерацияса оланпастэчаслӧн корӧмъясӧ кутчысьӧмӧн.
ВЫНСЬӦДӦМА
Коми Республикаса Веськӧдлан котырлӧн 
2017 во ӧшым тӧлысь 12 лунся 635 №-а шуӧмӧн 
(2 №-а содтӧд)
Дон босьттӧг юридическӧй отсӧгӧн могмӧдан канму системаын гражданалы дон босьттӧг юридическӧй отсӧг сетысь адвокатъяслы уджысь мынтысян 
ПӦРАДОК 
 да адвокатъяслы рӧскод (туй, олӧм) компенсируйтан пӧрадок да мында сэк, кор найӧ дон босьттӧг сетӧны юридическӧй отсӧг гражданалы, кодъяс бӧрся колӧ тӧждысьны бокӧвӧй мортлы, кор налӧн эм лӧсялана медицинскӧй заключение
1. Тайӧ Пӧрадокыс “Россия Федерацияын дон босьттӧг юридическӧй отсӧг йылысь” Федеральнӧй оланпас (водзӧ -  Федеральнӧй оланпас) да “Коми Республикаын гражданаӧс дон босьттӧг юридическӧй отсӧгӧн могмӧдан юалӧмъяс йылысь” Коми Республикаса Оланпас серти (водзӧ - Коми Республикаса Оланпас) урчитӧ адвокатъяслы уджысь мынтысян ногсӧ, кодъяс дон босьттӧг юридическӧй отсӧгӧн могмӧдан канму системаын сетӧны Россия Федерацияса гражданалы, кодъяс олӧны Коми Республика мутасын, (водзӧ – граждана) дон босьттӧг юридическӧй отсӧг, да адвокатъяслы рӧскод (туй, олӧм) компенсируйтан ногсӧ, кодъяс дон босьттӧг юридическӧй отсӧгӧн могмӧдан канму системаын дон босьттӧг сетӧны юридическӧй отсӧг гражданалы, кодъяс бӧрся колӧ тӧждысьны бокӧвӧй мортлы, кор налӧн эм лӧсялана медицинскӧй заключение (водзӧ - дон босьттӧг юридическӧй отсӧг).
Тайӧ Пӧрадок серти уджысь мынтысьӧны да рӧскодсӧ компенсируйтӧны адвокатъяслы, кодъяс лоӧны Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьясӧн Коми Республикаса юстиция министерство (водзӧ – Министерство) да “Коми Республикаса адвокатъяслӧн палата” абу канму некоммерческӧй организация (водзӧ - адвокатъяс) костын кырымалӧм артмӧдчӧм серти.
2. Адвокатъяслы уджысь мынтысьӧны да рӧскодсӧ компенсируйтӧны Коми Республикаса республиканскӧй сьӧмкуд сьӧм тшӧт весьтӧ, мый урчитӧма Коми Республикаса республиканскӧй сьӧмкуд сьӧмӧн медшӧр вӧдитчысьлы – Министерстволы.
3. Адвокатъяслы уджысь мынтысьӧны Коми Республикаса Оланпас дорӧ содтӧдын индӧм мында серти.
Гражданинлы (сійӧс петкӧдлысьлы) ӧти и сійӧ жӧ юалӧм серти устнӧя да гижӧмӧн инӧд боксянь консультируйтӧмӧн дон босьттӧг юридическӧй отсӧг ӧтпырйӧ сетігӧн адвокатлы уджысь мынтысьӧны гижӧмӧн инӧд боксянь консультируйтӧм вылӧ урчитӧм мындаын.
Сэк, кор гражданинлы (сійӧс петкӧдлысьлы) ӧти и сійӧ жӧ юалӧм серти дон босьттӧг юридическӧй отсӧг сетігӧн адвокат лӧсьӧдӧ быдсикас инстанцияӧ мӧдӧдан ӧткодь сюрӧса ӧткымын запрос, ходатайство, инӧда справка, шыӧдчӧм, норасьӧм (ёрдӧ ыстан шыӧдчӧмъяс, норасьӧмъяс кындзи), мынтысьны колӧ ӧти документ лӧсьӧдӧмысь.
4. Сэк, кор адвокат дон босьттӧг юридическӧй отсӧгӧн могмӧдан канму системаын сетіс дон босьттӧг юридическӧй отсӧг гражданинлы, код бӧрся колӧ тӧждысьны бокӧвӧй мортлы, кор бӧръяыслӧн эм лӧсялана медицинскӧй заключение, туйысь рӧскодсӧ адвокатъяслы компенсируйтӧны туйысь збыль вӧчӧм рӧскод серти, но туй вылӧ донысь оз унджык:
1) кӧрт туй транспортӧн - зэв бур комфорта вагонын, кутшӧмӧс лыддьӧны экономическӧй класса вагонъясӧн, “К” категория нёль морта купеӧн либӧ “С” категория вагонын пукаланінъясӧн;
2) саридзвывса да ювывса транспортӧн – перевозчикӧн урчитӧм тарифъяс серти, но туй вылӧ донысь оз унджык нёль морта каютаын ветлысь-мунысьясӧс комплекснӧя могмӧдӧмӧн;
3) сынӧд транспортӧн   экономическӧй класса тариф серти;
4) командировкаӧ мӧдӧдан пунктын либӧ организациялӧн  меститчанінӧдз, кытчӧ мӧдӧдісны адвокатӧс, карса, карбердса да меставывса ӧтув вӧдитчан транспортӧн (таксиысь ӧтдор), а сідзжӧ экономическӧй класса аэроэкспрессӧн, метроӧн оланінӧдз, - ӧтчыдысь сэтчӧ да (либӧ) бӧр станциясянь (-ӧдз), пристаньсянь (-ӧдз), аэропортсянь (-ӧдз).
Ас автотранспортӧн вӧдитчигӧн сьӧмсӧ бергӧдӧны транспорт организациялӧн туйысь медічӧт дон йылысь справка подув вылын сэк, кор:
а) эм кӧрт туй – пассажирскӧй поездлӧн плацкарт вагонын;
б) эм сынӧд туй – экономическӧй класса салонын;
в) эм вавыв туй – пырся транспорт линияяслӧн да ветлысь-мунысьясӧс комплекснӧя могмӧдысь линияяслӧн саридз судно вылын X группаса каютаын,  став ветлан линиялӧн ювыв судноса ІІІ категорияа каютаын;
г) эм автомашина туй -  ӧтувъя типа автобусъясын, а кор найӧ абуӧсь – небыд автобусъясын;
д) эм некымын сикаса туй – туйысь медічӧт донӧн тариф серти тайӧ пунктлӧн “а” - “г” пунктувъясын индӧм транспортӧн.
5.  Сэк, кор адвокат дон босьттӧг юридическӧй отсӧгӧн могмӧдан канму системаын сетіс дон босьттӧг юридическӧй отсӧг гражданинлы, код бӧрся колӧ тӧждысьны бокӧвӧй мортлы, кор бӧръяыслӧн эм лӧсялана медицинскӧй заключение, олӧмысь рӧскодсӧ адвокатъяслы компенсируйтӧны олӧмысь збыльвывса дон мындаын, но ӧти жыръя (ӧти морта) номер вылӧ донысь оз унджык, кутшӧм оз пыр зэв бур комфорта номеръяс категорияӧ (содтӧд услугаясысь мынтӧмсӧ вештытӧг).
6. Уджысь мынтысьӧм да рӧскод компенсируйтӧм вылӧ адвокат быд тӧлысь, отчётнӧй тӧлысь бӧрын мунысь тӧлысьлӧн 5-ӧд лунысь оз сёрджык, сетӧ Министерствоӧ: 
1) ас кӧсйӧм серти гижӧм формаын шыӧдчӧм рӧскод мында вуджӧдӧм вылӧ реквизитъяс (ӧнія (рӧштшӧт) тшӧт) индӧмӧн;
2) устнӧя дон босьттӧг юридическӧй отсӧг сетӧм йылысь акт (инӧд боксянь консультируйтӧм) либӧ канму да муниципальнӧй органъясын, организацияясын гражданинлысь интересъяссӧ адвокатӧн петкӧдлӧм йылысь справка формаяс серти, кутшӧмъясӧс вынсьӧдӧма Министерствоӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын найӧс вынсьӧдан лунсянь 5 уджалан лун чӧжӧн; 
3) адвокатӧн дасьтӧм гижӧда консультация, шыӧдчӧм, норасьӧм, ходатайство да мукӧд инӧда документ копияяс;
4) адвокатлысь туйкӧд, олӧмкӧд йитчӧм рӧскодсӧ эскӧдысь документъяс (сэк, кор колӧ компенсируйтны туй, олӧм вылӧ рӧскодсӧ);
5) документ копияяс, мыйясӧс граждана сетӧны дон босьттӧг юридическӧй отсӧг босьтӧм вылӧ;
6) медицинскӧй заключение копия, мый эскӧдӧ гражданин бӧрся бокӧвӧй мортлы тӧждысьны коланлунсӧ (сэк, кор колӧ компенсируйтны туй, олӧм вылӧ рӧскодсӧ).
7. Адвокатӧн сетӧм документъяссӧ пасйӧ Министерствоса чина морт налӧн воан лунсянь 1 уджалан лун чӧжӧн документъяс босьтӧмын расписка сетӧмӧн налысь лыддьӧгсӧ да воан кадпассӧ индӧмӧн.
Министерство видлалӧ адвокатӧн сетӧм документъяссӧ, эмӧсь-ӧ (абуӧсь-ӧ) сэні адвокатлы уджысь мынтысьӧмын да рӧскод компенсируйтӧмын ӧткажитӧм вылӧ подувъяс найӧс пасъян лунсянь 10 уджалан лун чӧжӧн.
8. Министерство адвокатӧн сетӧм документъяс видлавны помалан лунсянь 5 уджалан лун чӧжӧн вуджӧдӧ адвокатлӧн шыӧдчӧмын индӧм ӧнія (рӧштшӧт) тшӧт вылӧ сьӧмсӧ либӧ ыстӧ адвокатлы мынтӧмын ӧткажитӧм йылысь гижӧда уведомление ӧткажитан подувъяс индӧмӧн.
9. Адвокатлы уджысь мынтысьӧмын да рӧскод компенсируйтӧмын ӧткажитӧм вылӧ подувъясыс сыын, мый:
1) сетіс дон босьттӧг юридическӧй отсӧг мортлы, коді оз пыр граждана категорияӧ, кодъяслӧн эм инӧд босьтны дон босьттӧг юридическӧй отсӧг Федеральнӧй оланпаслӧн 20 статья серти (сэк, кор гражданин (сійӧс петкӧдлысь) ачыс шыӧдчис адвокат дорӧ);
2) дон босьттӧг юридическӧй отсӧгсӧ сетіс адвокат, коді оз пыр адвокатъяслӧн списокӧ, кодъяс лоӧны дон босьттӧг юридическӧй отсӧгӧн могмӧдан канму системаын участвуйтысьясӧн;
3) эз сетны (сетісны эз тырвыйӧ) тайӧ Пӧрадоклӧн 6 пунктын индӧм документъяссӧ;
4) адвокат сетіс дон босьттӧг юридическӧй отсӧг Федеральнӧй оланпаслӧн 21 статьяса 2, 4 юкӧнъясӧн урчитӧм случайясын.
10. Адвокат вермӧ выль пӧв шыӧдчыны Министерствоӧ, медым сылы мынтысисны уджысь да компенсируйтісны рӧскодсӧ уджысь мынтысьӧмын да рӧскодсӧ компенсируйтӧмын ӧткажитӧм вылӧ подувъяс бырӧдӧм бӧрын.
11. Адвокатъяслы уджысь мынтысьӧм да рӧскод компенсируйтӧм вылӧ веськӧдӧм сьӧмсӧ торъя мог вылӧ видзӧм бӧрся видзӧдӧ Министерство Россия Федерацияса оланпастэчас да Коми Республикаса оланпастэчас серти.
Коми Республикаса Веськӧдлан котырлӧн 
2017 во ӧшым тӧлысь 12 лунся 635 №-а шуӧм дорӧ
4 №-а СОДТӦД
Коми Республикаса Веськӧдлан котырлӧн вынтӧмӧн лыддян ӧткымын шуӧм 
ЛЫДДЬӦГ

1. “Коми Республикаын гражданаӧс дон босьттӧг юридическӧй отсӧгӧн могмӧдӧмын юалӧмъяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧм.

2. “Коми Республикаын гражданаӧс дон босьттӧг юридическӧй отсӧгӧн могмӧдӧмын юалӧмъяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2014 во тӧвшӧр тӧлысь 14 лунся 6 №-а шуӧм.

3.  “Коми Республикаын гражданаӧс дон босьттӧг юридическӧй отсӧгӧн могмӧдӧмын юалӧмъяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2015 во урасьӧм тӧлысь 2 лунся 27 №-а шуӧм.
